
DEKƆNU KPLE DEKƆNUDZIƉUƉU
Dekɔnudziɖuɖu

Va se ɖe nusɔsrɔ ̃ƒe nuwuwu la, ele be:

i.	 Nàƒlɔ ŋku ɖe dekɔnudziɖuɖu ƒe nɔnɔme le ƒome me me (vifofo, 
ƒometatɔ, hlɔt̃atɔ kple bubuawo).

ii.	Nàƒlɔ ŋku ɖe dekɔnudziɖuɖu ƒe nɔnɔme le mia de me (fiagã, dufia, 
tofia, fiatɔwo kple bubuawo).

Nyati Veviwo

•	 Vifofoe nye tatɔ le ƒome abɔkpui si me woɖua tɔnu le la.

•	 Le ƒome siwo me woɖua nɔnu le la, nyɔnu (vidada) tea ŋu nyea 
tatɔ le ƒome la me.

•	 Hlɔt̃atɔwoe nye tatɔ na hlɔw̃o. Hlɔm̃etɔwoe tiaa hlɔt̃atɔ la.

NUƲUƲU
Nusɔsrɔã ƒe akpa sia ku ɖe dekɔnudziɖuɖu ƒe nɔnɔme le Eʋeawo dome 
la ŋu. Edzro dekɔnudziɖulawo kple woƒe vevinyenyewo me. Akpa sia 
ƒe taɖodzinue nye be wòakpe ɖe ŋuwò be nunya kple gɔmesese tso 
dekɔnudziɖuɖu ƒe nɔnɔme le Eʋeawo dome ŋu la nasu asiwò. Ana nànya 
nu tso dekɔnudziɖulawo ƒe wɔƒewo kple vevinyenye si le woƒe wɔƒewo si 
le dua ƒe ŋgɔyiyi kple dedinɔnɔ me la ŋu.

DEKƆNUDZIƉUƉU ƑE NƆNƆME
Ƒlɔ ŋku ɖe dekɔnudziɖuɖu le ƒome me ƒe nɔnɔme me (vifofo, ƒometatɔ, 
hlɔt̃atɔ).

Dekɔnudziɖuɖu
Dekɔnudziɖuɖu nye dziɖuɖu ƒe mɔnu si wotu ɖe dekɔnununya kple eƒe 
ɖoɖowo dzi. Nɔnɔme tɔxɛ aɖe le dekɔnudziɖuɖu si le Ghana dukɔa me ku 
ɖe ɖoɖo si nu wole le kɔkɔme nu la. Nɔnɔme sia toa vovo tso dekɔnu ɖeka 
me tɔwo gbɔ yi bubu gbɔ gake nuto geɖewo tɔ de sɔsɔ ge.

Dekɔnudziɖuɖu le ƒomewo me
Le Ghana la, ƒome abɔkpui kple ƒome abɔlegbe li. Ƒome abɔkpui nye ƒome 
si me vifofo, vidada kple ɖeviwo le eye ƒome abɔlegbe lɔ ƒome abɔkpui 
kple ƒometɔ bubuwo abe tɔgbui, nyrui, tɔɖia, tɛ, daɖia, tasivinyruivi kple 
bubuawo ene ɖe eme. Efia be dekɔnudziɖuɖu ƒe nɔnɔme le ƒome me lɔ 
vifofo, ƒometatɔ kple hlɔt̃atɔ ɖe eme.

Ŋugbledede: Nɔnɔme kae le dekɔnudziɖuɖu si le miaƒe ƒome me? Ame 
kae nye tatɔ na miaƒe ƒome abɔkpui la? Hlɔ ̃ka me tɔwoe nènye?

Míate ŋu ada nɔnɔme si le dekɔnudziɖuɖu si le kɔkɔme nu la ɖe tata dzi. 
Tata sia ɖe kadodo si le dekɔnudziɖula vovovowo dome le kɔkɔme nu la 
fia.

Le dekɔnudziɖuɖu si le ƒome gome la, tata la anɔ abe esi gbɔna la ene:

Tata 7.1: Dekɔnudziɖuɖu si le ƒome me le kɔkɔme nu la ƒe tata

1.	 Hlɔt̃atɔ: Hlɔ ̃nye ame siwo dome ʋukadodo aɖe le eye wonye tɔgbui 
ɖeka ƒe viwo la. Enye ƒome vovovo siwo tɔa tɔgbuiŋkɔ ɖeka eye tatɔ 
ɖeka nɔa wo si la. Nɔnɔme, taɖodzinu alo didi ɖeka nɔa wo si. Ame 
si hlɔm̃etɔwo tiana be wòanɔ yewo nu lae nye hlɔt̃atɔ. Nɔnɔme si 
nɔa ame aɖe si hafi wotsɔnɛ ɖoa hlɔt̃atɔ la to vovo tso nuto ɖeka me 



4

AKPA 7LIA DEKƆNU KPLE DEKƆNUDZIƉUƉU

yi bubu gbɔ. Le nuto aɖewo me la, ƒometatɔwoe tiaa hlɔt̃atɔ la, ke le 
nuto bubuwo me la, amewo nyia ɖoƒe sia ƒe dome.

2.	 Ƒometatɔ: Ƒometatɔ nye ame si ƒometɔwo tiana be wòanye yewoƒe 
tatɔ. Woƒe dɔdeasi vevitɔe nye be woanɔ ŋgɔ le ƒomea ƒe wɔnawo me 
eye woaɖe kuxi siwo ado mo ɖa le ƒomea me la ɖa. Ele be nɔnɔme 
nyui si nɔa tatɔ si la nanɔ amea si. Zi geɖe la, ŋutsue nyea ƒometatɔ.

3.	 Vifofo: Vifofoe nye tatɔ na ƒome abɔkpui si lɔ eya ŋutɔ, srɔã kple 
viawo ɖe eme la. Vifofoe kpɔa ƒomea ƒe hiãhiãwo gbɔ na wo.

Ŋugbledede: Le kɔkɔme nu la, ame siawo dometɔ ka si ŋusẽ le wu: hlɔt̃atɔ, 
ƒometatɔ, kple vifofo? Dzro nɔnɔme si le dekɔnudziɖuɖu si le kɔkɔme nu 
la me.

Dekɔnudziɖulawo ƒe wɔƒewo
1.	 Hlɔt̃atɔ
	 Hlɔt̃atɔ ƒe wɔƒe aɖewoe nye esiwo gbɔna:
a.	 Edrɔã nya le hlɔm̃etɔwo dome.

b.	 Ekpɔa egbɔ be hlɔ ̃ƒe nya veviwo mebu o.

c.	 Ekpɔa egbɔ be wolé hlɔk̃ɔnuwo ɖe te.

d.	 Ekpɔa hlɔñyigbawo ƒe dedinɔnɔ ta.

e.	 Efiaa hlɔk̃ɔnuwo hlɔm̃etɔwo.

2.	 Ƒometatɔ
	 Ƒometatɔ wɔa wɔƒe vovovowo. Wo dometɔ aɖewoe nye esiwo gbɔna:
a.	 Ekpɔa ƒome la ƒe dedinɔnɔ ta.

b.	 Ekpɔa ame siwo le ƒomea me la ƒe dedinɔnɔ gbɔ.

c.	 Ekpɔa egbɔ be ŋutifafa le ƒomea me.

d.	 Ekpɔa ƒomea ƒe nunɔamesiwo abe anyigbawo, aƒewo, kple 
bubuawo ene ƒe dedinɔnɔ gbɔ.

e.	 Edrɔã nya le ƒometɔwo dome.

f.	 Enɔa ŋgɔ na ƒomea alo nɔa ƒomea teƒe le hadomenuwɔwɔ kple 
dua ƒe wɔnawo me.

g.	 Exlɔã nu ƒometɔwo eye wòfiaa afɔɖoƒewo.

h.	Ewɔa ɖoɖo veviwo ɖe ƒomea ƒe ŋgɔyiyi ŋu.

3.	 Vifofo
	 Wɔƒe geɖewo le vifofo si le ƒome me. Wo dometɔ aɖewoe nye:
a.	 Edea se eye wòkpɔa egbɔ be wowɔ ɖe edzi.

b.	 Ekpɔa ƒomea ƒe dedinɔnɔ ta.

c.	 Enaa hehe wo be woanɔ agbe nyui.

d.	 Eɖea nu me na ƒometɔwo tso ƒomea ŋu.

e.	 Ekpɔa ƒomea ƒe hiãhiãwo gbɔ.

Nuwɔna 7.1

Dzro wɔƒe vevi siwo hlɔt̃atɔ wɔna la dometɔ etɔ ̃ teti me. Gblɔ wò 
ŋuɖoɖo la na wò nusrɔh̃ati aɖe.

Nuwɔna 7.2

Ƒlɔ ŋku ɖe dekɔnudziɖuɖu ƒe nɔnɔme si le miaƒe nutoa me la me eye 
nàdzro eƒe vevinyenyewo me.

Nuwɔna 7.3

Miwɔ fefe aɖe si me ƒometɔ aɖewo nanɔ dzre wɔm ɖe fe si ame ɖeka 
ɖu le nɔvia ŋu la ta eye ƒometatɔ la nadrɔ ̃nya na wo. Le fefea me 
la, ame bubuwo nenɔ dzo ƒlɔm ɖe dzrea te. Milé ŋku ɖe ƒometatɔ ƒe 
wɔƒewo ƒe vevinyenyewo ŋu.

Nuwɔna 7.4

Le wò susu nu ɖe, ɖe nèbu be dekɔnudziɖuɖu gale veviea? Gblɔ susu 
si ta nèbu nenema ɖo la.

Dekɔnudziɖuɖu ƒe Nɔnɔme
Dekɔnudziɖuɖu ƒe ɖoƒewo le kɔkɔme nu tso gãtɔ dzi va se ɖe suetɔ dzie 
nye esi gbɔna:
1.	 Fiagã
2.	 Dufia

3.	 Tofia
4.	 Nyɔnufia
5.	 Fiatɔwo

Kpe ɖe ɖoƒe siawo ŋu la, dekɔnudziɖula vovovowo abe aʋadadawo, 
hlɔt̃atɔ, ƒometatɔ kple bubuawo ene la hã tea ŋu nɔa anyi.

1.	 Fiagã: Fiagãwo nye ame siwo ɖua gbegblɔha alo dekɔnu ɖeka me 
tɔwo dzi. Woawoe nye dekɔnudziɖuɖu ƒe ɖoƒe kɔkɔtɔ kekeake le 
fiaɖuƒe la. Wonyia ɖoƒe sia ƒe dome le tɔgome alo nɔgome ku ɖe nuto 
siwo me wole la ŋu. Le kpɔɖeŋu me, Eʋeawo tɔe nye Fiagã, Bluawo 
tɔe nye Ɔmanhene, Dagombatɔwo tɔe nye Yaa-Naa, kple bubuawo.

	 Fiagã ƒe Wɔƒewo:
a.	 Enyea tatɔ na nuto blibo la si lɔ kɔƒewo kple duwo ɖe eme la.

b.	 Enɔa ŋgɔ le dezãɖuɖu kple kɔnuwo wɔwɔ me.

c.	 Ekpɔ ŋusẽ ɖe zitenyigbawo dzi.

d.	 Edrɔã nya le eteviwo dome.

e.	 Edea se eye wòkpɔa egbɔ be nu sia nu le ɖoɖo nu le nutoa me.

f.	 Ekpɔa dekɔnuwɔnawo ƒe dedinɔnɔ ta.

g.	 Ehea ŋgɔyiyi vana na eteviwo.

h.	 Ewɔa ɖoɖo ɖe dunyawo kple gakpɔmɔnunyawo ŋu le nutoa me.

i.	 Ewɔa kɔnu siwo ku ɖe fiazikpui la ŋu la.

j.	 Ekpɔa egbɔ be ŋutifafa, tomefafa kple ɖekawɔwɔ le eteviwo 
dome.

k.	 Ehea ɖekawɔwɔ dea nutoa me eye wònyea nutoa teƒenɔla le duta.

2.	 Dufiawo/Tofiawo: Dufiawo/tofiawo le fiagã la te. Woɖua fia ɖe du 
alo tokɔ ɖeka aɖe ko dzi. Fiaƒometɔwo nyia fiaɖuɖu sia ƒe dome le 
dzidzime nu.

	 Dufiawo alo tofiawo ƒe wɔƒewo
a.	 Wowɔa fiagã ƒe wɔƒe nenye be meli o.

b.	Wokpɔa egbɔ be dedinɔnɔ kple sedziwɔwɔ le woƒe duwo me.

c.	 Wodrɔã nya le wo teviwo dome.

d.	Wokpɔa egbɔ be ŋutifafa le woƒe duwo me.

e.	 Wowɔa kɔnu siwo dze la na zikpui la.

3.	 Nyɔnufiawo: Nyɔnufiawo nye tatɔ siwo kpɔa nyɔnuwo 
ƒe gbɔgbɔmenyawo dzi le wo deduwo me eye woléa woƒe 
dekɔnuŋutinunya si tso dzidzime yi dzidzime la ɖe te. Wowɔa wɔƒe 
veviwo le beléle na nyɔnuwo kple nyɔnuviwo me eye wokpɔa woƒe 
dedinɔnɔ hã ta le woƒe duwo me. Le dekɔnu ɖeka me tɔ siwo ɖua nɔnu 
gome la, nyɔnufiawoe daa asi ɖe ame si fiaƒome la tia na fiaɖuɖu la 
dzi. Wotea ŋu tiaa nyɔnufia bubu siwo le wo te la be wowɔa dɔ kpli 
wo.

	 Nyɔnufiawo ƒe dɔdeasiwo/wɔƒewo
a.	 Wokpea asi ɖe fiawo ŋu le woƒe wɔƒewo wɔwɔ me le dekɔnudziɖuɖu 
me.

b.	Wodrɔã nya siwo katã ku ɖe nyɔnuwo kple nyɔnuviwo ŋu le wo 
deduwo me la.

c.	 Wodoa nyɔnuwo ƒe gomekpɔkpɔnyawo ɖe ŋgɔ.

d.	Wokpɔa woƒe dekɔnuŋutinunya ƒe dedinɔnɔ ta helénɛ ɖe te.

4.	 Fiatɔwo: Fiatɔwo nye ame siwo si wɔƒe le le fiaɖoɖo me siwo ŋutɔ 
meɖua fia o. Ame siawo kpea ta hewɔa ɖoɖo tso ame si aɖu fia la ŋu.

	 Fiatɔwo ƒe dɔdeasiwo/wɔƒewo
	 Fiatɔwo ƒe dɔdeasiwo/wɔƒewoe nye:
a.	 Wotiaa ame si aɖu fia la.

b.	Wowɔa kukɔnuwo na fia la ne fia la yi kɔƒe.

c.	 Woɖea fia le fia dzi ne ehiã.

d.	Woɖea fia yeye la fiaa dumegãwo kple dumeviwo.

e.	 Woɖoa aɖaŋu na fia la.

Nuwɔna 7.5

1.	 Ɖe ame si ƒomevi dekɔnudziɖula siwo gbɔna la nye la me na wò 
nusrɔh̃atiwo:
a.	Dufia
b.	Tofia
c.	 Fiatɔwo

Nuwɔna 7.6

Lé ŋku ɖe nɔnɔmetata si gbɔna la ŋu nyuie eye nàɖo biabia siwo kplɔe 
ɖo la ŋu:

Nɔnɔmetata 7.2. Fia kple dumegãwo le ƒuƒoƒe

1.	 Ƒo nu tso teƒe si fiagã la le le nɔnɔmetata la me la ŋu.

2.	 Yɔ nu eve aɖe siwo to vovo tso fiagã la kple ame bubu siwo le 
ƒuƒoƒea gbɔ la.

Nuwɔna 7.7

Ame aɖewo buna be dekɔnudziɖuɖu nye dukpɔkplɔmɔnu si megahiã 
fifia o. Aleke nètsɔ da asi ɖe nya sia dzii? Ɖe wò susu gblɔ tso nya sia 
ŋu eye nàɖo kpe edzi kple kpɔɖeŋuwo.

1.	 Ame kae nye tatɔ le miaƒe ƒome abɔkpui me?

2.	 De dzesi dɔdeasi eve siwo nèkpɔ mɔ be fofowò awɔ siwo womeŋlɔ 
ɖe agbalẽ sia me o la.

3.	 Xlẽ nuŋlɔɖi si gbɔna la eye nàde dzesi (fiagã, dufia, tofiawo kple 
fiatɔwo) le fiawo ƒe kɔkɔmenunɔnɔ ƒe tata dzi abe ale si wòle le 
miaƒe nuto me ene. Zã nu siwo nèsrɔ ̃tso dekɔnudziɖuɖu le ƒome 
me la ƒe kpɔɖeŋu le dɔdeasi sia wɔwɔ me.

	 Nuŋlɔɖi

	 Dekɔnudziɖuɖu ƒe Nɔnɔme

	 Do ŋgɔ na dukplɔɖoɖo si me amewo ɖea woƒe susu gblɔna le 
faa (demokrasi) la, dekɔnudziɖuɖu nɔ anyi le Ghana duwo me. 
Wotu dekɔnudziɖuɖu sia ɖe dekɔnudziɖulawo ƒe kɔkɔmenɔnɔ si 
me fiawo kple dumegãwo le la dzi. Le du viwo alo kɔƒewo me la, 
tofiawo kple dumegãwo ɖua dumeviwo dzi. Tofia kple dumegã 
siwo dome fiatɔwo nɔna la wɔa ɖoɖo ɖe dumeviwo nu. Woléa 
ŋku ɖe dumegã siawo ƒe nunya, ƒe kple nuteƒekpɔkpɔwo ŋu hafi 
tiaa wo be woanye dumegãwo. Le dekɔnudziɖuɖu ƒe ɖoƒe si kɔkɔ 
wu tofiawo tɔ me la, dufiawo ɖua dzi le duwo kple kɔƒe siwo le 
wo te la me, hekpɔa egbɔ be amewo wɔ ɖe se kple ɖoɖowo dzi 
eye woɖe masɔmasɔwo keŋ ɖa. Fiagãwo ɖua dzi le du gãwo me. 
Zi geɖe la, fiagã la ƒe aɖaŋuɖolawo nyea fia bubu siwo le ete 
la kple fiagã la ƒe dumegãwo eye wowɔa ɖoɖo siwo ade woƒe 
nutoawo dzi la ɖe dumeviwo nu. Le fiawo ƒe kɔkɔme nu la, 
fiagãwoe nye kɔkɔtɔ kekeake. Teƒe si fiagãwo mele o la, dufiawo 
nɔa teƒe mawo. Le fiagã ƒe fiaɖuƒe la katã la, fiagã la ƒe ŋusẽ 
kpe wu ɖoƒe bubuawo tɔ. Dekɔnudziɖuɖu sia ƒe wɔnawo ɖo kpe 
ɖoɖowɔwɔ le ha me, bubudede dumegãwo ŋu kple dumeviwo ƒe 
gomekpɔkpɔ le ɖoɖowɔwɔ me ƒe vevinyenye dzi.

4.	 Dzro dekɔnudziɖulawo ƒe dɔdeasiwo dometɔ etɔ ̃me eye nàgblɔ 
ale si wole vevie na dumeviwoe la.

AKPA 7LIA DEKƆNU KPLE DEKƆNUDZIƉUƉU

Numedzrobiabia siwo ku ɖe ƒome ŋu la ƒe ŋuɖoɖowoe nye esiwo gbɔna.

1.	 Vifofoe nye tatɔ le ƒome abɔkpui me.

2.	 Dɔdeasi bubu siwo vifofo gawɔna la dometɔ aɖewoe nye esiwo 
gbɔna:

a.	 Enye ame si dzi viawo kple srɔã kpɔna le woƒe gbe sia gbe 
’gbenɔnɔ me.

b.	 Abe vihelawo ene la, vifofowo wɔa sewo kple dada le se 
siawo dzi la ƒe tohehewo, eye wofiaa ale si wo viwo nawɔ 
woƒe dɔdeasiwo la wo.

c.	 Abe aƒetakpɔlawo ene la, enye vifofo/vidada ƒe dɔdeasi be 
yewoƒe ƒomea le dedie eye yewokpɔ egbɔ be woƒe dedinɔnɔ 
le ŋutilã kple ememe ke ta.

3.	 Dekɔnudziɖuɖu ƒe nɔnɔme le kɔkɔme nu

	 Dekɔnudziɖuɖu ƒe nɔnɔme le kɔkɔme nu le ɖoɖo si gbɔna la nu:

Fiagã

Dufiawo/Tofiawo

 Nyɔnufiawo

Fiatɔwo

4.	 a. 	 Wɔƒe etɔ ̃siwo dekɔnudziɖulawo wɔna le dekɔnudziɖuɖu me 
la woe nye esiwo gbɔna:

i.	 Wokpɔa egbɔ be yewoƒe duwo kpɔ ŋgɔyiyi.

AKPA 7LIA DEKƆNU KPLE DEKƆNUDZIƉUƉU

ii.	 Wokpɔa egbɔ be ŋutifafa kple tomefafa le yewoƒe duwo 
me.

iii.	 Wokpɔa egbɔ be amewo wɔ ɖe se kple ɖoɖowo dzi le 
woƒe duwo me.

iv.	 Wokpɔa dekɔnuwɔnawo ƒe dedinɔnɔ kple zitenuwo ƒe 
dedinɔnɔ ta le woƒe duwo me.

v.	 Wonyea wo deduwo teƒenɔlawo; wokpɔa egbɔ be 
yewodo yewo deduwo ƒe ŋkɔwo ɖe dzi.

vi.	 Wokpɔa woƒe nyɔnuwo kple nyɔnuviwo ƒe dedinɔnɔ 
kple ŋgɔyiyi ƒe nyawo gbɔ le wo deduwo me.

b.	 Dekɔnudziɖulawo le vevie le wo deduwo me le mɔ siwo 
gbɔna la nu:

i.	 Dumeviwo nɔa anyi le ŋutifafa kple ɖekawɔwɔ me ɖe 
wɔƒe siwo dekɔnudziɖulawo wɔna la ta.

ii.	 Afia dzɔdzɔe tsotso kple masɔmasɔwo ɖeɖe ɖa ƒe 
mɔnukpɔkpɔ sua dumeviwo si bɔbɔe.

iii.	 Dumeviwo kpɔa gome le ŋgɔyidɔ siwo dekɔnudziɖulawo 
hena vɛ la me.

iv.	 Dekɔnudziɖulawo kpɔa dumeviwo ƒe dedinɔnɔ ta le 
gbɔgbɔmenyawo me.

v.	 Dekɔnudziɖulawo ƒe wɔnawo léa woƒe dekɔnuwo ɖe te 
eye wokpɔa egbɔ be wole dedie.

AKPA 7LIA DEKƆNU KPLE DEKƆNUDZIƉUƉU

NYA TƆXƐWO ƑE GƆMEƉEƉE
Gbeɖaŋu: Nyamenyawo, ŋkɔnyaɖɔnyawo, dzesiwo kple dɔwɔnyaɖɔnyawo 
zazã le mɔ tɔxɛwo nu kple susu be nuxlẽla la nate ŋu akpɔ nu si ŋu wole 
nu ƒom tsoe la ƒe nɔnɔmetata le eƒe susu me.

Dziɖuɖu: Enye wɔna alo nɔnɔme si me wokplɔa du alo nuto aɖe le la.

Tɔnuɖuɖu: Enye dome si wonyina le tɔgome.

Fiaɖuƒe: Teƒe alo anyigba ƒe kekeme si dzi dekɔnudziɖula aɖe kpɔ ŋusẽ 
ɖo la.

